
MINUTI

Il-Minuti tal-Laqgħa Nru. 37 li saret fid-19 ta' Jannar, 2000 ġew konfermati.

  THE CHAIRMAN (Onor. Leo Brincat):  Nibda sabiex l-ewwelnett nistieden fuq il-mejda magħna lill-Awditur Ġenerali u lid-Deputat Awditur Ġenerali.

Is-Sur Joseph G. Galea u s-Sur John A. Bonnici ħadu posthom madwar il-mejda.

RAPPORTI ANNWALI TAĊ-ĊENTRU GĦAS-SERVIZZI FINANZJARJI TA' MALTA GĦAS-SNIN 1997 U 1998

  THE CHAIRMAN:  L-agenda item tal-lum tikkonċerna r-rapporti annwali u l-accounts tal-Malta Financial Services Centre (MFSC) għas-snin 1997 u 1998 u għaldaqstant nistieden liċ-chairman taċ-Ċentru u lil xi uffiċjali li jħoss li għandhom jakkumpanjawh sabiex jingħaqdu magħna madwar il-mejda. 

Il-Professur Joe V. Bannister u s-Sur Edward Carbone ħadu posthom madwar il-mejda.

  THE CHAIRMAN:  Dan l-aħħar kien hemm rapporti fil-media fuq il-ħidma għal din is-sena ta' l-MFSC u kien hemm riferenza dwar rapport fuq is-servizzi finanzjarji li qed jitħejja minn ċertu konsulent Anthony Fischer u anke dwar is-sehem prospettiv tal-local practitioners f'dik li hija reviżjoni tal-financial services legislation.  Li xtaqt inkun naf huwa jekk il-Fisher Report għanduxxi target date sakemm għandu jiġi sottomess jew meta mistenni li jiġi konkluż.  Rigward is-sehem tal-practitioners lokali xtaqt li forsi telabora ftit fuq il-livell ta' involviment tagħhom f'dik li hija l-ħidma li qed issir fir-reviżjoni tal-liġijiet tas-servizzi finanzjarji.  

  IL-PROFESSUR JOE V. BANNISTER (Chairman, Malta Financial Services Centre):   Fil-fatt ma sar l-ebda rapport minn Anthony Fischer.  

  THE CHAIRMAN:  Imma tista' jekk jogħġbok telabora ftit dwar x'inhu jsir f'dan ir-rigward?

  IL-PROFESSUR JOE V. BANNISTER:  Fil-fatt il-proċedura qiegħda hekk.  Fisher huwa l-bniedem li essenzjalment stabbilixxa ċ-Ċentru.  Peress li aħna wasalna biex nagħmlu upgrading tal-legislation biex dak li għandu x'jaqsam mal-lat amministrattiv u burokratiku nagħmluh aktar sempliċi għall-operaturi, Fisher ġie mqabbad bħala konsulent taċ-Ċentru, u fil-fatt qiegħed jirrappreżenta liċ-Ċentru l-Ingilterra sabiex jagħmel id-direct marketing.  Poġġejnih ukoll bħala over all co-ordinator ta' dawn it-tibdiliet li se jsiru fil-liġijiet u tajnih a specific task li jħares lejn il-liġi li tirrigwarda l-istruttura ta' l-MFSC.   

  Irrid ngħid li aħna qed inħarsu lejn dawk il-liġijiet li jirrigwardjaw il-financial services mhux li jirrigwardjaw it-taxxa - dik hija xi ħaġa tal-gvern u m'għandniex x'naqsmu magħha - bħalma huma liġijiet li jirrigwardjaw insurance, investment services, insider trading, naturalment minbarra l-banking għaliex dik hija funzjoni tas-Central Bank.  Hemmhekk ir-regolaturi stess għażlu practitioners li deherilhom li huma kompetenti f'dik l-area, dawn il-practitioners ġew imqabbdin jagħmlu djalogu mal-practitioners l-oħra biex ikunu jafu eżatt fejn hemm stumbling blocks fil-liġi u kemm jistgħu jagħmluhom aktar sempliċi.  It-target date sa meta dawn il-liġijiet għandhom ikunu lesti hija l-aħħar ta' Marzu.  Wara li dawn ikunu lesti, jarahom Fisher mil-lat internazzjonali u jagħmel ukoll an open dialogue mal-practitioners kollha.  Kif ikunu lesti minn dan l-istadju mbagħad imorru għand il-Ministru sabiex jerġa' jibda l-proċess l-ieħor. 

  THE CHAIRMAN:   Jekk fhimtek sew, inti għedt li dawn se jħarsu lejn ċerti aspetti tal-liġijiet mill-qasam operational u s-set-up amministrattiv u m'humiex se jħarsu lejn aspetti ta' taxxa.  Jiġifieri l-aspett tal-professional secrecy se jiġi looked into jew le f'dan ir-review?  

  IL-PROFESSUR JOE V. BANNISTER:   Iva qed inħarsu lejn l-Insider Dealing Act u l-Professional Secrecy Act sabiex inġibuhom up-to-date, pero` ħassejna li din hija funzjoni taċ-Ċentru u qed jagħmilha l-legal advisor taċ-Ċentru Dr. David Fabri, m'hijiex f'idejn il-practitioners.  Ħalli nagħti eżempju speċifiku.  

  Skond l-Investment Services Act kull practitioner li jagħmel advert, qabel ma jippubblikah irid il-permess taċ-Ċentru.  Issa llum qed nimxu aktar towards self regulation u code of conduct, jiġifieri m'għandux għalfejn joqgħod jiġi ċ-Ċentru għall-approval.  Każ ieħor speċifiku huwa rigward il-fund management companies.  Illum hawn kumpanniji li jagħmlu biss back office for fund administration, jiġifieri all they're doing is processing the paper work.  Skond il-liġi, dawn għandhom bżonn liċenzja, pero` aħna jidhrilna li dawn m'għandhomx għalfejn ikollhom liċenzja; għandhom ikunu monitored li qed iżommu r-records in order u qed ikunu compliant, pero` m'għandhomx għalfejn ikunu kumpanniji liċenzjati għaliex la qed ibigħu funds, la qed jagħtu investment advice u lanqas qed jikkreaw funds ġodda.  

  THE CHAIRMAN:   Grazzi.  Iżjed kummenti?  L-Onor. cilia.

  ONOR. JOE CILIA:   Dan l-aħħar smajna ħafna dwar xi funzjonijiet li qabel kien jieħu ħsieb is-Central Bank u li issa gradwalment qegħdin jgħaddu għand l-MFSC.  Tista' tgħidilna ftit liema huma dawn il-funzjonijiet u x'qed tkun l-esperjenza tagħkom f'din it-transition, fis-sens x'tip ta' problemi qed tiltaqgħu magħhom? 

  IL-PROFESSUR JOE V. BANNISTER:   Suppost kull foreign investor li jkun se jinvesti f'kumpannija ġo Malta jrid clearance mis-Central Bank.  Dawn l-ewwel iridu jmorru għand ir-Registrar of Partnerships biex jirreġistraw, imbagħad wara jmorru s-Central Bank for clearance, imbagħad jerġgħu jiġu għandna to confirm the clearance.  Issa bit-tibdiliet, kulma ġara hu li ġie stabbilit a one-stop-shop u dan kollu sar il-funzjoni tar-Registrar of Partnerships.  Safejn naf jien  - forsi s-Sur Carbone jista' jgħid iktar - it-transition kienet waħda smooth, essentially l-applications qed jiġu għandna, fejn ikun hemm diffikulta` nerġgħu nirriferu lura lill-uffiċjal tas-Central Bank.  Jien naħseb li permezz ta' dawn it-tibdiliet il-proċess sar iktar faċli mingħajr ħafna burokrazija.  

  ONOR. JOE CILIA:   Fil-futur prevedibbli, qed tara xi funzjonijiet oħra li jistgħu jgħaddu għand l-MFSC, jew it-transition li kellha ssir saret?

  IL-PROFESSUR JOE V. BANNISTER:   F'dan il-każ ma kenitx kwestjoni li jiċċaqilqu n-nies, imma kwestjoni li aħna nagħmlu analisi minflok is-Central Bank and then we co-ordinate together.  Rigward x'jista' jiġri fil-futur ma nafx; jiddeċiedi l-gvern.  

  THE CHAIRMAN:   Grazzi.  Iżjed kummenti?  Il-Ministru Gatt.

  ONOR. AUSTIN GATT (Ministru tal-Ġustizzja u Gvern Lokali):   L-MFSC irċieva rapporti tajbin ħafna fuq evaluations għal money laundering measures li għandu.  Xtaqtek tgħidilna, b'mod ġenerali u mingħajr ma noqogħdu nidħlu f'ħafna dettalji, jekk intix sodisfatt b'dawn il-miżuri u jekk taħsibx li in vista tal-fatt li l-perikolożita` tagħhom dejjem qiegħda tikber, iċ-Ċentru huwiex armat biżżejjed biex iħares 'il quddiem u jekk le, x'miżuri taħseb li għandhom jittieħdu f'dan ir-rigward.  

  IL-PROFESSUR JOE V. BANNISTER:   F'dan ir-rigward naħseb li ma nistgħu nkunu sodisfatti qatt għaliex irridu nkunu dejjem viġilanti minħabba l-fatt li l-affarijiet qegħdin jinbidlu kontinwament.  Li kien hemm bżonn isir u li deher ċar huwa li ċ-ċentru jagħmilha aktar ta' pulizija.  Fil-fatt aħna ħadna ċerti miżuri biex ikun hemm iktar compliance in the field, il-bord approva li kull regolatur ikollu five compliance officers miegħu. Bħalissa għandna nies li kienu jaħdmu f'banek u f'insurance companies u li llum huma rtirati li qegħdin jagħmlu training maċ-Ċentru.  Dawn huma nies li għandhom esperjenza kbira u peress li llum huma rtirati, they have time to go out.  Jien nispera li fl-1 ta' Marzu dawn jibdew iduru l-kumpanniji u permezz ta' hekk ikun hemm aktar physical inspection on site ta' kulħadd, whether it's insurance or investment services.  Il-proċess dejjem irid jibqa' jespandi skond ma jespandu l-kumpanniji.  

  Min-naħa tal-money laundering nista' ngħid li għad trid issir evoluzzjoni billi fil-pajjiż tkun ikkreata l-financial intelligence unit li suppost hemm proċess għaddej dwarha u nispera li din il-unit ma ddumx ma tibda taħdem.  Jien ngħid li l-istanding tagħna fid-dinja is very good u jiġi msaħħaħ iktar meta nidhru li ġejna in line ma' pajjiżi oħra.  Madanakollu ma jfissirx li għaliex m'hemmx din il-unit m'aħniex neżerċitaw il-funzjoni.  

  ONOR. AUSTIN GATT:   Fil-fatt kien hemm okkażjonijiet fejn iċ-Ċentru rtira xi liċenzji?  

  IL-PROFESSUR JOE V. BANNISTER:   Dan l-aħħar kien hemm irtirar ta' liċenzja pero` kienet volontarja.  Hemm ukoll proċessi għaddejjin fuq xi insurance companies - li minħabba s-secrecy m'iniex se ngħid min huma - fejn fihom people are being invited to withdraw.  

  ONOR. AUSTIN GATT:   Jiġifieri l-konklużjoni hija li ċ-Ċentru huwa attiv ukoll bħala watchdog.

  IL-PROFESSUR JOE V. BANNISTER:   Dik hija l-funzjoni tagħna; minbarra li nirregolaw x'joħroġ on the market u min se jkun liċenzjat, suppost nagħmlu day-to-day monitoring tal-kumpanniji.  Issa mill-1 ta' Marzu se jkun hawn il-compliance officers li semmejt u li jien qed ngħid li lanqas għandhom ikollhom desk fiċ-ċentru, imma jkunu kontinwament barra mbagħad jirrapportaw lir-regolatur.  

  THE CHAIRMAN:   Huwa fatt magħruf, fil-fatt huwa miżura tal-budget innifsu, li l-gvern għandu l-ħsieb li jwaqqaf a tax compliance unit.  Saru xi konsultazzjonijiet, jew min-naħa tal-gvern jew min-naħa tal-Ministru tal-Finanzi, ma' l-MFSC biex jaraw jekk dak li għandu f'moħħu l-gvern fuq tax compliance unit jistax ikollu mpatt negattiv jew konsegwenzjali fuq is-servizzi finanzjarji?  

  IL-PROFESSUR JOE V. BANNISTER:   Safejn naf jien le, pero` it-taxxa m'hijiex funzjoni taċ-Ċentru.  Jiġifieri kif il-gvern jilleġisla fuq it-taxxa u fuq kif jinforzjaha ma tgħaddix minn taħt iċ-Ċentru.  

  THE CHAIRMAN:   Jiġifieri lanqas fuq l-aspett tal-professional secrecy f'dan ir-rigward.  

  IL-PROFESSUR JOE V. BANNISTER:   Le, ma jidhirlix.  Dawk suppost jaqgħu taħt l-Income Tax Management Act; il-professional secrecy tidħol when handling an instrument jew xi ħaġa simili.  

  THE CHAIRMAN:   Prof. Bannister, f'waħda mill-interviews li inti tajt fil-bidu tal-ħatra tiegħek, għamilt riferenza għall-importanza ta' l-E-commerce.  Xtaqt li forsi  taġġorna lil dan il-Kumitat dwar x'kien ir-rwol ta' l-MFSC speċjalment f'dawn l-aħħar xhur kemm ilek li ħadt iċ-chairmanship taċ-Ċentru, u jekk iċ-Ċentru huwiex involut f'xi studji dwar xi legislation f'dan ir-rigward.  

  IL-PROFESSUR JOE V. BANNISTER:   Iċ-Ċentru ddelega studju li qiegħed in the final stages biex essentially jagħtina direzzjoni fejn għandna mmorru għaliex nisimgħu ħafna diskors dwar E-Commerce, E-Business, u call centres u allura aħna ridna an evaluation kompleta, kemm ta' human resources kif ukoll tat-teknoloġija dwar liema direzzjoni għandna nieħdu.  Dan ir-rapport - li suppost se jkun lest sa l-aħħar ta' din il-ġimgħa - se jkun maqsum fi tnejn; parti dwar dak li huwa job creation and the investment by companies u l-parti l-oħra dwar il-leġislazzjoni li tirregola l-E-Commerce from the financial services side.  Dwar din ta' l-aħħar nisperaw li nibdew naħdmu fuqha some time in April.  

  THE CHAIRMAN:   Grazzi.  Iżjed kummenti?  L-Onor. Cilia.

  ONOR. JOE CILIA:   Donnu li l-collective investment schemes qed isiru aktar popolari anke bħala mezz ta' investiment fil-gżejjer Maltin. X'forma ta' superviżjoni qed issir biex jiġi żgurat li l-licence holders qegħdin jimxu mar-regolamenti?  

  IL-PROFESSUR JOE V. BANNISTER:   Dan l-aħħar qed isiru meetings regolari bejni u bejn iċ-chairman tal-Malta Stock Exchange fuq affarijiet ta' prinċipji, pero` l-proċedura taħdem b'mod li malli aħna nirċievu application fejn fiha jkun indikat li wara li l-fund jiġi registered mill-MFSC, dan se jagħmel listing fuq l-istock exchange, aħna ninfurmawhom mal-ewwel.   Peress li hemm different secrecy laws, qegħdin naraw eżatt kif nistgħu nibdew naħdmu l-applications kollha flimkien.  Illum mexjin fejn fund reġistrat f'ġurisdizzjoni li diġa` hija regolata u aċċettata minna, ma jkollux bżonn li jerġa' jirreġistra ruħu Malta.  

  ONOR. JOE CILIA:   X'inhi l-esperjenza tagħkom rigward is-secondary listings?  

  IL-PROFESSUR JOE V. BANNISTER:   Veru li din kienet xi ħaġa inovattiva għal Malta, pero` naħseb li m'għandniex nevolvuha iktar, fis-sens li dik kienet tajba għaliex ismijiet internazzjonali rrikonoxxew l-utilita` ta' Malta u tat ukoll sfog lill-investitur Malti jkollu areas differenti fejn jista' jinvesti.  Issa l-ismijiet ġew u l-investimenti qed isiru.  L-għan ta' dan kien li jibdew jikkreaw ruħhom fondi speċifiċi Maltin u fil-fatt dak beda jsir, pero` llum nippreferu jkollna aktar fondi li jiġu operati minn Malta mhux minn Jersey jew Luxembourg.  Għalhekk is-secondary listing f'dak li huwa business development tagħna llum waqa' daqsxejn low priority għaliex jidhrilna li l-konsumatur għandu a wide range fejn jista' jinvesti.  

  THE CHAIRMAN:   Lejn l-aħħar tas-sena li għaddiet iċ-Ċentru ħabbar li kien se jagħmel launching tal-professional investor funds. Jekk fhimt sew, dawn bażikament se jiffokaw kemm fuq individwi ta' ċerti mezzi kif ukoll fuq klijenti oħrajn.   Tista' telabora ftit dwar x'developments kien hemm mill-institution jew mis-setting up ta' din l-iskema?  

  IL-PROFESSUR JOE V. BANNISTER:   Fil-fatt l-iskema tlestiet issa u diġa` hemm fund li qed jopera taħtha, pero` hawnhekk għandna a chicken and egg situation, fis-sens li għandna l-iskema lesta, fund manager jista' jirreġistra fund, imma rridu  l-administrators tal-funds.  Fil-fatt il-ġimgħa d-dieħla jien sejjer l-Ingilterra sabiex nagħmel il-launching ta' din l-iskema.  

  THE CHAIRMAN:   Prof. Bannister, xtaqt nistaqsi wkoll jekk sarux xi studji, kemm fi żmienek kif ukoll fi żmien iċ-chairman preċedenti, dwar l-impatt li jista' jkollha l-adeżjoni prospettiva ta' Malta bħala membru sħiħ ta' l-Unjoni Ewropea fuq is-servizzi finanzjarji bħala pakkett li qed jiġi offrut fil-preżent.  

  IL-PROFESSUR JOE V. BANNISTER:   Mil-lat ta' liġijiet ma jidhirx li se jkun hemm any impact għaliex il-liġijiet kienu diġa` miktubin skond il-liġijiet u d-direttivi Ewropej.  Lanqas jidher li se jkun hemm impact mil-lat ta' konsumatur u local market għaliex il-market tagħna diġa` huwa lliberalizzat u allura m'għandux ikun hemm diffikultajiet.  Il-lat pożittiv li nara u li nispera li nibdew nedukaw lill-practitioners dwarha huwa l-fatt li hemm single market u huma jistgħu jibdew javviċinaw.  Per żempju, kumpannija li qed tirrappreżenta kumpannija Ingliża jew Amerikana ġewwa Malta u qed tbigħ il-fondi tagħha, tista' tibda tagħmel id-distribution without any new regulations u tista' tidħol f'markets oħra, mod speċjali  fl-Ewropa.

  THE CHAIRMAN:   Jiġifieri fiċ-changes prospettivi li hemm mal-pakkett ta' legislation li qed taħdmu fuqu bħalissa, hemm xi changes li huma marbutin mal-kwestjoni ta' l-adeżjoni ta' Malta?

  IL-PROFESSUR JOE V. BANNISTER:   Le, l-unika waħda hija l-Undertaking for Collective Investment in Transferable Securities (UCITS) pero` dik xorta konna se nimxu fuqha minħabba li skond ir-regolamenti tal-World Trade Organisation irridu naċċettaw registrations ta' pajjiżi oħra.  Li jista' jkollu impatt fuq il-kumpanniji - fil-fatt kont qed naħseb dwar dan il-ġimgħa l-oħra - hija l-investor protection scheme.  Hemmhekk irridu naraw x'se jkun l-impatt fuq il-kumpanniji mil-lat li jridu jikkreaw din il-bond, pero` din għad trid tiġi studjata.  Fil-fatt fil-liġi diġa` teżisti provision li tgħid li tista' tiġi kkreata investor protection scheme  bis-saħħa ta' legal notice.  Din l-iskema hija a benefiċċju tal-konsumatur.  

  THE CHAIRMAN:   Iżjed kummenti?  L-Onor. Cilia.

  ONOR. JOE CILIA:   Nixtieq nistaqsi x'jiġri meta ssibu licence holders li ma jkunux qegħdin jaġġixu skond it-terms li fuqhom tkun inħarġitilhom il-liċenzja.   Ovvjament għall-kredibilita` ta' pajjiżna f'dan il-qasam huwa importanti li ma jintużax cover legali biex jagħti sfog għal attivita` illegali.  Kemm qed ikollkom minn dawn il-każijiet u x'passi jittieħdu mill-MFSC f'dan il-kontest?  

  IL-PROFESSUR JOE V. BANNISTER:   Fil-fatt l-MFSC għandha a regulatory unit li hija mmexxija mill-investment committee li tiddeċiedi kif timplimenta l-policies li jkunu ġew issettjati mill-bord.  Naħseb li f'dan ir-rigward is-Sur Carbone jkun jista' jispjegalek aħjar.  

  IS-SUR EDWARD CARBONE (Chief Executive, Malta Financial Services Centre):  Naħseb waħda mill-affarijiet li l-MFSC irnexxilu jagħmel hawn Malta hija li jdaħħal kultura ta' compliance kemm fl-investments kif ukoll fl-insurance u fl-international business.   Il-compliance daħlet minn fuq il-liġi u minn fuq ir-regolamenti u direttivi li noħorġu.  Din qed nasserixxuha kemm mill-on site compliance visits kif ukoll mill-off site compliance visits għaliex kwalunkwe kumpannija li hija liċenzjata minna għandha l-obbligu li tagħtina ċerti returns - monthly jew quarterly - biex aħna nkunu nistgħu nagħmlu monitoring tal-compliance.   Nieħu gost ngħid li l-kultura  tal-compliance ġiet aċċettata, u għalkemm problemi żgħar dejjem ikun hemm, ma nisgħtux ngħidu li dawn huma of any concern.  L-iktar problema li forsi niltaqgħu magħha hija dik li filwaqt li suppost return jidħol f'tali ġurnata, jidħol daqsxejn iktar tard.  Aħna nużaw ċerta dixxiplina mal-license holders, imma nistgħu ngħidu li they comply with our requirements.
  IL-PROFESSUR JOE V. BANNISTER: Il-problema li nara jien m’hijiex ġejja min-naħa tal-practitioners.  Fil-fatt aħna ridna li l-liġijiet jibdew jarawhom huma għaliex naħsbu li wara ħames snin, l-esperjenza ħaduha. Jiġifieri minn dak il-lat, anke mir-rapporti li jaslulna minn barra, we should be comfortable.  Li rridu naraw daqsxejn aktar huwa fejn jirrigwarda l-konsumatur, u fil-fatt qegħdin nipprovaw insiru open kemm jista' jkun.  Irridu nikkreaw consumer education programmes sabiex il-konsumatur mhux biss ikun jaf x'qed jinvesti pero` jkollu relazzjoni tajba mal-practitioners u jkun qed jifhem x'qed jiġri.  Per eżempju, fil-gazzetta ta' nhar il-Ħadd kien hemm protesta ta’ persuna li fiha ssemmiet l-MFSC.  Wara li dommna niċċekkjaw, irriżultalna li l-każ ma kienx jirrigwarda l-MFSC imma l-iStock Exchange.   Għalhekk naħseb li we should be more open ħalli l-konsumaturi jkollhom informazzjoni aktar eżatta li wara kollox għandhom dritt għaliha.

  THE CHAIRMAN:   Fil-media dan l-aħħar kien hemm riferenza għall-fatt li ċ-Ċentru għandu communications consultants li qed jippromwovu lil Malta bħala ċentru internazzjonali għas-servizzi finanzjarji kemm fl-Istati Uniti kif ukoll fl-Ewropa.  Tistgħu tagħtu indikazzjoni tal-budgetary allocation għal dan ix-xogħol ta' consultancy?  

  IL-PROFESSUR JOE V. BANNISTER:   Il-consultancy ta' Anthony Fisher hija l-istess bħal ta' Mr. Mason - li kien ta' qablu -  jiġifieri Stg60,000 a year.  Jekk imbagħad inqabbduh xogħol ieħor, ovvjament jitħallas tiegħu.  Il-consultancy ta' Oppenheimer Wolff Donnelley - li fil-kuntratt m’għandhomx imniżżel that they are straight consultants imma li għandhom deliverables x'jagħmlu, jiġifieri they have to organise a certain number of seminars and they have to produce a certain number of contacts -  hija ta' USD120,000.   Il-consultants l-oħra f’dak li għandu x’jaqsam ma’ liġijiet jitħallsu up to a maximum of ¥5,000.  Xogħolhom dawn m’huwiex li just jissuġġerixxu u jagħmlu rapport, imma jridu anke jagħmlu d-drafting tal-liġi.  

  THE CHAIRMAN:   Nirringrazzjak.   Hawn aktar mistoqsijiet?  Ma jidhirx li hawn għalhekk nirringrazzja lill-uffiċjali ta' l-MFSC u lill-Awditur Ġenerali u naġġorna l-Kumitat għal bħal-lum ħmistax għaliex il-ġimgħa d-dieħla għandi xi mpennji Parlamentari.  

Fis-7.14 p.m. il-Kumitat aġġorna għal nhar l-Erbgħa, 16 ta' Frar, fis-6.30 p.m.


